
ТРАПАР

Трапар сучасных джэнтэльмэнаў
гартаю моўчкi, быццам я
жыву сярод абарыгенаў
або мяйсцовага жлаб’я.

На крэйдаваныя старонкi
кладу свой позiрк. Уздоўж радкоў
плыве наiўная гамонка
пра баб ды iхных мужыкоў.

Нiбы атручана прастора.
Дыягназ — мэдыкамэнтоз.
Адсюль i прывiд Керкегора,
хлусьлiвы мэтэапрагноз.

Адсюль i трызьнiцца каханьне,
бы мяса на чужым стале,
ды лытка згвалтаванай панi
ляндрынкай ў роце растае.

I я адчую неўзабаве,
што ў голасе зьвiнiць мэтал,
а сэрца у крывавай лаве
апошнi зьдзейсьнiць рытуал.

19 верасьня 1996

СЬНЯДАНАК ПА-ВIКТАРЫЯНСКУ

Сьняданак па-вiктарыянску —
няўзнак забудзеш, кiм ты быў.
Брунатнавокiя гiшпанцы
страсуць з далоняў шэры пыл

i павядуць па калiдорах
ажно за дрогкi далягляд,
каб згас ты ў промнях енкам хворым
ды не вярнуўся ўжо назад.

Так выпраменьвае ў сутоньнi
кiлiшак вiскi, гамбургэр
праз спрацаваныя далонi
на сакрум-труп — эСэСэСэР.

I ты ў працэсе харчаваньня
за стойкай ў бары зразумеў,
што ненавязьлiвую панi
упадабаў нэрвовы леў.

Яна ў сьняданку шчасьце бачыць,
у думках крочыць па гарах
цi скача, бы гумовы мячык,
i ў захапленьнi кажа: «Ах!»

Вось куртуазныя манэры
ў кiлiшку вiскi патапiў.
Цяпер на дно страсаеш шэры
вiктарыянскай маркi пыл.

27 кастрычнiка 1995

раку. I тут паўстаюць асаблiвасьцi нацыянальнай культуралягiчнай
парадыгмы. Апошнi гучны бунт маладых на Беларусi адбыўся ў 20 —
30-х гадах. «Маладняк» пайшоў у «рожкi» на старых. Вынiкi
«маладнякоўскага» абнаўленьня эстэтычнай думкi сумныя. Сёньня
адбываецца як бы рэвэрсіўны працэс. Таму тое пралеткультаўскае
"заблуканьне" падсьвядома атаясамляецца з літаратурнымі
падзеямi канца 80-х пачатку 90-х (нездарма «маладнякоўскiя рожкi»
ўвесь час узгадвалiся падчас «тутэйшаўскiх» акцый). Гумянюк шос-
тым пачуцьцём прадбачыў гэтую небясьпеку. Таму ён адразу адмовiў
iдэi або творчым канцэптам, якiя прэтэндавалi б на дамiнантнасьць.
Ён забаранiў свайму Пэгасу далучыцца нават да адраджэнцкiх шыхтоў
(пры ўсёй небясьпечнасьцi гэткага кроку — бо беларуская культура-
лягiчная прастора невялiкая, за падобнае «рэнэгацтва» ў днi нацы-
янальнага ўздыму можна было апынуцца па-за межамi гэтай
прасторы).

Гумянюк, калi ўсё ж пашукаць ягоную нiшу, стаў заснавальнiкам
мастацкай плынi беларускага анархiзму (на жаль гэтае слова
большасьць постсавецкiх людзей атаясамляе з гвалтам, рабункам,
анархiяй). Анархiзм, мне здаецца, адпавядае беларускаму мэнталi-
тэту — шматканфэсiйная талерантнасьць, нацыянальная цярпi-
масьць, шматслойнасьць i нават эклектызм культуры. Iснаваньне
адзiнага мастацкага накiрунку ў беларускай лiтаратуры — ненату-
ральная, гвалтоўная зьява (як, дарэчы, i ў любой iншай). Таму
стварэньне чагосьцi адрознага (у нашым выпадку -- постмадэрнiзму)
ёсьць лекавая iдэя. Броўнаўскi рух малекулаў — яскравы прыклад
дакладнасьцi анархiчнага парадку. З бальшаком асацыiруюцца
задужа непрыемныя рэчы (ад сiбiрскага да ленiнскага шляху), i гэтая
ўстойлiвая асацыяцыя яшчэ доўга будзе адпуджваць беларускiх
iнтэлектуалаў ад масавых рухаў, агульных мейсцаў, клiшаваных думак.
Для гуменюкоўскага анархiзму характэрна выключная iндывiдуаль-
насьць; адсутнасьць любых заклiкаў, акрамя кахацца; непрыняцьце
любой дамiнанты (нават рэлiгiйнай, хаця Гумянюк i католiк); касма-
палiтычнае ўспрыманьне сьвету; поўнае iгнараваньне ўлады й
дзяржавы; нонканфармiзм — як творчае крэда.

У якi бок далей падасца Гумянюк — цяжкае пытаньне, напэўна,
ён сам ня мае на яго дакладнага адказу. Аднак з упэўненасьцю можна
сказаць, што гэта будзе незвычайны, магчыма, экзатычны шлях.

Гудбай, рэвалюцыя!

Алесь Аркуш

"Крыніца" №7(12)-95

АПОВЕД ПРА АНАКРЭОНТЫКI

Дыхнеш трапiкальным паветрам,
вярнуўшыся з тых рэгiёнаў,
дзе смачна гатуюць булёны
звычайныя клеркi-iнспэктары.

Пачнеш стракатаць пра экзотыку,
заслоны апусьцiш шаўковыя:
«Каханы, нядаўна ў Аёве я
стварала анакрэонтыкi...»

Засьмяглыя вусны прыпыняцца.
Лiкёр увядзе ў мэлянхолiю.
А ў сьне прыадчыняць магнолii
свае зелянкавыя скiвiцы

i казкi пачнуць эратычныя
расказваць да самае ранiцы.
Напэўна нiчога ня станецца.
Адно што працэсы хiмiчныя...

14 верасьня 1994

якая замiнае паэту напоўнiцу зьдзяйсьняць сябе творча, — а гэта
натуральна амаль для кожнага амбiтнага творцы). Пры ўсёй
саркастычнасьцi i кодавасьцi паэтычнай мовы Гуменюка, не-не дый
сарвецца з яго вуснаў адкрыты тэкст: «Мы зрэдку ходзiм на спатканьнi,
п’ем напаўжартам цi ўсур’ёз, бо беларускiя выданьнi запаланiў
афiцыёз», або «тут сьмярдзiць лiтаратура — сьметнiк
соцрэалiстычны...» Паэт не вагаючыся выбраў уласнае крэда —
«заўсёды насуперак», i некаторымi вершамi ўшчэнт папалiў за сабой
масты, пасьлядоўна пашыраючы вакол сябе поле напругi. Аднак у
гэтым франдзёрстве ёсьць адмысловая стратэгiя. Памыляюцца не-
каторыя крытыкi, якiя лiчаць, што гуменюкоўская задзiрлiвасьць iснуе
толькi для таго, каб прыцягнуць да сябе ўвагу. Гэта было б задужа
прымiтыўна для заходнебеларускага iнтэлектуала, ды яшчэ палянiста
па адукацыi. Мэта, да якой iмкнецца Гумянюк, куды больш складаная
— пазбавiць посттаталiтарную беларускую лiтсыстэму трывалых
структурных сувязяў, разгайдаць яе i гэткiм чынам стварыць
спрыяльныя ўмовы для пераструктуралiзацыi гэтае сыстэмы. Ва ўсiм
сьвеце падобную задачу выконваў мадэрнiзм, якi пляжыў учорашнiя
каштоўнасьцi, зьдзекаваўся з былых рэлiквiй, зьвяргаў аўтарытэты.
Гумянюк ня стаў займацца вынаходнiцтвам ровара. «Усё ў гэтым
сьвеце было, усё ў гэтым сьвеце вядома, усё ў гэтым сьвеце гульня»
— галоўны лёзунг сучаснага эўрапейскага  постмадэрнiзму, да якога
Гумянюк дадаў — «усё ў гэтым сьвеце псыхадэлiзм». А iнсьпiрацыяй
паўсюднага псыхадэлiзму зьяўляецца навакольная рэчаiснасьць.
«Эксплёзiя казачных думак — мiраж. Мозг стомлены. Вочы сьвятло
праклiнаюць». Паэт па-майстэрску зьдзекваецца з чытача. Часам
балянсуе на мяжы фолу: «Ты ствараеш уласны фантом, адмаўляеш i
д’ябла i Бога, бо ня ведаеш: хто ты i дзе нарадзiўся... Цяпер жа пад
плотам прамаўляеш: «А хто там iдзе?» А ў адказ: «Сьлiмакi ў драных
ботах». Гумянюк вольна абыходзiцца зь вядомымi цытатамi, не
зважаючы на аўтарытэты i цнатлiвую традыцыю беларускай
лiтаратуры. Галоўнае — парушыць устойлiвае ўспрыманьне агульных
рэчаў. Адарваць чытача ад зямлi, падкiнуць у паветра i зьедлiва
памахаць далонькай — «пралятай, спадар Мiкола, як фанэра над
Парыжам». Дзеля гэтага адмыслова зьнiжаецца стыль, уздымаюцца
«пiкантныя» тэмы, напускаецца эратычная лазьневая пара. Чытач
адразу не заўважае падману, ён у палоне псыхадэлiчных чараў, клi-
шаваная лёгiка «адключаецца» (бо якой лёгiкай можна асэнсаваць
гуменюкоўскiя вакханалii i фрустрацыi), i чытач пачынае спрабаваць
неяк па-iншаму (нетрадыцыйна) рэагаваць на атрыманую
«мастацкую iнфармацыю» (ва ўсякiм разе не з пазыцыi «чорнае —
белае», «наш — ня наш», «праўда — няпраўда»)... калi здолее
адключыцца. Iнакш — актыўнае абурэньне i поўнае неўспрыманьне
«выбрыкаў маладзёна».

Здаецца, усё проста. Маем клясычны сюжэт мадэрнiсцкага абар-
дажу, распрацаваны й выкарыстаны ў большасьцi эўрапейскiх нацы-
янальных лiтаратураў. Памятаеце клясычнае — «Сбросиць Пушкина,
Достоевского, Толстого и проч. с парохода современности». Але, але...
Нездарма старажытныя грэкi казалi, што двойчы не ўвайсьцi ў адну

* * *
На шчацэ каралевы Боны
дыямэнтам блiшчыць сьняжынка.
Разыходзяцца ў лесе сьцяжынкi.
Расплываюцца ўсе каноны.

Па-над лесам вiруюць жаданьнi,
бы малiтвы да Маткi Боскай.
А над горадам вецер злосны,
i сустрэчы, як разьвiтаньнi.

10 лютага 1991

«ДАБРАНАЧ, РЭВАЛЮЦЫЯ, ГУДБАЙ!»
У свой час пра Юры Гуменюка было напiсана столькi, што, здаецца,

дадаць штосьцi iстотнае да ўсяго сказанага ўжо немагчыма. Пiсалi
пра «ачмурэньне i заварожаньне» ягоных вершаў, ад якiх нiбыта
забываешся «ў салодкiм сьне». Пра «магiчны крышталь», якiм паэт
гуляе перад чытачом, каб абудзiць ягоную асацыятыўнасьць. Пра
iндывiдуальнасьць лiрычнага героя Гуменюка, i пра тое, што ён «ня
носiцца з апазыцыяй «свабода-несвабода»(духоўная)». Пра
«парадаксальны лiрызм» паэта i «мэлёдыку яго твораў».

Аднак нiхто з крытыкаў не наважыўся разгледзець творчасьць
Юры Гуменюка ў рэчышчы беларускага постмадэрнiзму. Увогуле,
беларуская крытыка далей агульных мейсцаў i леташнiх кампiляцый
iсьцi ня хоча. Як бы хто нi заклiкаў трымацца бальшаку традыцыйнай
беларускай лiтаратуры, моладзь даўно ўжо асвойвае iншыя
сьцяжыны i ляды. Iгнараваць iх працу неразумна. Нават небясьпечна.
Бо «пiянэры», адчуўшы гэтае iгнараваньне, пачнуць ладзiць
паралельную лiт. структуру — са сваiмi выданьнямi, цэхам крытыкаў,
лiтаратурнымi прэмiямi i г.д. Цяжка прадказаць, хто выйграе ў гэткiм
супрацьстаяньнi. Аднак вiдавочна, што беларуская лiтаратура толькi
прайграе. Ужо няма сэнсу спрачацца: станоўчай цi адмоўнай зьявай
стане для беларускай лiтаратуры постмадэрнiзм, — ён ужо iснуе, i
творы Гуменюка гэтаму пацьвярджэньне. Да таго ж незразумела,
чаго так хвалююцца прыхiльнiкi традыцыйнай лiтаратуры. Бо нiхто з
прадстаўнiкоў «новае генэрацыi» не заклiкае «традыцыяналаў»
пiсаць iнакш. «Пiянэры» — супраць усякiх (нават эстэтычных)
рэвалюцый. Адбываецца заканамернае, пасьля лiквiдаваньня
таталiтарызму, запаўненьне вольных культуралягiчных нiшаў. Усiм
хопiць месца пад сонцам — i традыцыяналiстам, i мадэрнiстам.
Безумоўна, памiж гэтымi полюсамi будзе бясконца доўжыцца пэр-
манэнтная дыскусiя. Але дзякуючы ёй i пачне выкрышталiзоўвацца
«залатая сярэдзiна», пра якую мараць усе — i палiтыкi, i дзеячы
культуры. Проста сярэдзiны ня можа быць, сярэдзiна iснуе памiж
чымсьцi.

Юры Гумянюк неаднойчы правакаваў крытыкаў засьведчыць пры-
сутнасьць беларускага постмадэрнiзму (узгадайма «Post scriptum»
да зборнiка «Твар Тутанхамона»: «Гэтая кнiга ёсьць апошнi мэталёвы
цьвiк, якiм я прыбiў соцрэалiзм да крыжа беларускае паэзii»). Такiм
чынам вынiкае, што й «Водар цела» i «Твар Тутанхамона» зьяўляюцца
адмысловымi культуралягiчнымi акцыямi з пэўнымi мэтамi, задачамi,
пэрспэктывамi. З «Post scriptum» вынiкае й тое, што далей будзе
штосьцi адрознае (бо першапачатковая мэта дасягнута). Таму
разгляд творчасьцi Гуменюка вымагае iншай нетрадыцыйнай гавор-
кi, зь iншымi крытычнымi арыентырамi й абсягамi.

Калi паспрабаваць адштурхнуцца ад тэрмiну «посмадэрнiзм» i
абстрагавацца ад нацыянальнай культуралягiчнай парадыгмы, дык
нiбыта ўсё проста. Паэт не задаволены той спадчынай, якая даста-
лася яму (у пляне набыткаў i сыстэмы лiтаратурнага гаспадараньня,

КРЫВАВАЯ МЭРЫ

Яна, як самотная панi,
у страўнiку правiць свой баль,
нiбыта зь бялiзнай у ваньне
палошча чырвоны раяль.

То пругкiмi струнамi скруцiць,
то выйдзе крывёю праз рот,
пурпурнымi кроплямi ртуцi
уквецiць вiльготны жывот.

Такая яна ўжо зараза —
прычэпiцца — хоць памiрай!
Цьвярозая бель унiтаза
змывае твой прывiдны рай.

I падаюць сьнежныя пёры
ў каньёны старых Кардыльераў,
а ў прыцемку стомлена-хворым
сьмяецца Крывавая Мэры.

26 сьнежня 1995

АПОШНЯЯ ДЭКАДА

Мiне апошняя дэкада,
як гiстарычнае здарэньне,
ля тэатральнай балюстрады
пакiне продкам гурмы ценяў.

Алегарычная цаглiна
тэхнакратычнага стагодзьдзя
застыгне жоўтай субмарынай
у паэтычным агародзе.

I можа нехта расшыфруе
ланцуг загадкавых акордаў,
у сiнiх зрэнках узгадуе
iртутны бляск мiзэрыкордый.

1 сакавiка 1999

ТАМАТНЫЯ СНЫ

Сыходжу. Прачынены дзьверы.
А там, у празрыстай труне
пульсуе Крывавая Мэры,
як рыба на глеiстым дне.

Сяброўка мясiстых таматаў,
гарэлкi сьляпая дачка,
яна расьпiлоўвае краты,
багнэтам сьвяжуе бычка.

Здаецца, памерлая ледзi,
а дрыгае правай нагой,
i лытка начышчанай медзi
распальвае мой неспакой.

Падношу засьмяглыя вусны
да тонкае шклянкi-труны,
гляджу ў рытуальнае люстра —
i бачу таматныя сны.

26 сьнежня 1995

ГРОНКА АКАЦЫI

Зь неспакоем гляджу я на гронку акацыi:
можа трэба iзноў пасыпаць раны сольлю?
Як жахлiва трываць часы акупацыi,
забiвацца ад суму ў гнятлiвай няволi.

Палiтычных маньякаў забавы вар’яцкiя
цiск у жылах грамадзтва настолькi павысiлi,
што прамовы ня спыняць яго залiхвацкiя,
анi бляск малады прэзiдэнцкае лысiны.

Думкi рояцца ў келiху зманлiвай вадкасьцi,
iм кактэйль летаргiчны звужае прастору.
Варта вырвацца з клюшняў саўковай нахабнасьцi,
уцячы стрымгалоў па крывавых разорах

i прытулак знайсьцi на аддаленай станцыi...
Зрэшты й там лукашыстыя, пэўна, прымрояцца.
Зноўку гляну тады я на гронку акацыi —
далiкатныя нэрвы няхай супакояцца.

27 сьнежня 1998



10 55

ШВЭДЗКI ВАРЫЯНТ

У палоне двух стэрэатыпаў
жылi з табою мы ўдваiх.
Ты ўсё хварэла псэўдагрыпам.
Я быў, канешне, псэўдапсiх.

Ды раптам лопнула спружына
i сувязь страцiла свой сэнс.
Зьявiўся нейкi там мужчына,
прапанаваў патройны сэкс.

Мы не згадзiлiся адразу
(няхай шыбуе ў дыспансэр!).
Калi няма якой заразы,
дык, калi ласка, мiлы сэр!

А ён сьпярша ў асадак выпаў,
ды ўрэшце выканаў загад,
зьлiквiдаваў стэрэатыпы.
Вось гэта швэдзкi варыянт!

29 кастрычнiка 1995

ГАРАДЗЕНСКI АПАКАЛIПСIС

Твае дні зьлiчаны. У сэрцы жах забей!
Крывёй ахвяраў захлынаецца Гародня!
Мой мiлы дружа, зразумей:
апакалiпсiс пачынаецца сягоньня.

Наiўны заклiк, голас у сьцяне,
замураваны пастановаю прыблуды,
што каравяк на смарагдовым дзiрване
ўспрыймаецца пасланым з неба цудам.

Дык што з таго, што рэжа брата брат,
удзячная дачка зьбiвае сваю мацi,
а бюракрата лашчыць бюракрат,
нiбы прыдурка на дзяржаўнае блатхаце?

Чаго маўчыш, Гародня? Дай адказ!
Цi праглынула прэзыдэнцкiя пiгулкi?
Хай у мазгах тваiх зайграе джаз,
напоўнi радасьцю ўсе жылачкi-завулкi!

Зноў курчышся, бы вырвалi язык
гвалтаўнiкi — зьдзiчэлыя манкурты
ды iхны ашалелы кiраўнiк —
зайздросны падхалiм маскоўскiх курваў.

Але ж надыйдзе запаветны час,
і хеўра здраднікаў ў лайне сваім патоне.
Адно шкада, што ўжо ня будзе нас,
калі Гародня рэстаўруе сваё ўлоньне.

17 сьнежня 1998



54 11

БЛЮЗЬНЕРСТВА

Iзноў засынаю зь iконай ў руках
i бачу цябе маладую ў труне,
гадзiньнiк у сэрцы грукоча: «тах-тах».
Ты сьпiш i ня бачыш сiвога мяне.

Мы шпарка плывем па рацэ ўдалячынь
(вачнiцы твае пасiнелi даўно),
насустрач — расьце напаўзьнiшчаны млын.
Мне робiцца мулка, табе — усё адно.

Каб не спакусiцца ды не згвалтаваць,
я труп твой нэйлонавай плахтай накрыў.
Ты нешта хацела мне, пэўна, сказаць,
ды словы твае спляжыў ветру парыў.

Якi ж гэта жорсткi й вар’яцкi закон —
жыцьцё абрываць у сьмярдзючай рацэ!
Я сьню i трымаю заместа iконы
ўзбуджаны пэнiс у потнай руцэ.

31 кастрычнiка 1995

* * *
Сьнежаньскi сьнег, бы капуста,
пад нагамi хрумсьцiць ды з абцасаў спадае.
Жаўтавата-брунатныя лусты
башмакi-скараходы штодня пакiдаюць.

Здарыцца так, нехта знойдзе
колькi застыглых сьлядоў на сьцяжынцы.
Зрэшты, а хто за мной пойдзе
ў лесе зьбiраць дыяманты-сьняжынкi?

11 сьнежня 1998

СПЭРМА ПРЭЗЫДЭНТА

О, не кранай, сяброўка, мой лагодны пэнiс
i не чакай сягоньня надыходу ночы.
Я бачу: ты мой торс высока цэнiш
ды, быццам блядзь савецкая, глядзiш у вочы.

А я гляджу ў старэнькi тэлевiзар,
бы ва ўнiтаз нямыты, бачу прэзыдэнта.
Ён на канi (схапiў напэўна шыза).
Мяркую, добра быць саўгасным iмпатэнтам.

Вакол яго — сто еўнухаў абслугi —
сьвiнячых рылаў i сабачых мордаў.
Запомнiць цяжка... Ты ўжо цягнеш рукi
i прагнеш, каб хутчэй цябе паторгаў.

Ах, лярвачка! Нiжэй пупа цалуеш,
сьцiскаеш скiвiцы ад радасьцi ў экстазе
ды прэзыдэнта заклiкаў ня чуеш,
працуеш, бы японскi экваляйзэр.

Вось кульмiнацыя — куляешся ў нiрване!
Гарачым гейзэрам з далёкае Камчаткi
сьцякае спэрма прэзыдэнта па экране,
дэбiлы-люмпэны ад шчасьця б’юць у ладкi.

2 студзеня 1995

Ж Ы Ц Ь Ц Я Р Ы С

Засяроджаны на нязначным,
зацугляны перажываньнямi,
вырашаю я звышзадачы,
што звалiлiся наканаваньнем.

I прыходжу штодня да высновы
пакручастымi вузкiмi сьцежкамi:
жыцьцярыс перапiсваць нанова —
аўтастраду закiдаваць пляшкамi.

19 лiстапада 1998

ПАТАЕМНЫ ДАР

Сьцякло агнiстае сьвяцiла
з патэльнi тлустаю ракой
празь ненавостраныя вiлы
на андрагiнны смутак твой.

Бо што з таго, калi забыцца
на два пачаткi ў галаве?
Хай захлынаецца сталiца
ў распусным месячным сяйве!

Хай праўда ў сьметнiку зарыта,
ты маеш патаемны дар —
мужчынскi чэлес i жаночы твар.
Зайздросны лёс гермафрадыта!

19 кастрычнiка 1996

САМААХВЯРНАСЬЦЬ

Твой твар, залеплены шэраньню,
я, стомлены, расцалую.
Высiлкi мясцовага генiя
напоўняць глебу пустую.

Цябе на стале мiж сурвэткамi
спасьцiгну за колькi хвiлiнаў,
аздоблю шыкоўнымi кветкамi,
шалёны ад шчасьця — загiну.

Хай самаахвярнасьць залiчыцца,
як вынiк суiснаваньня,
а крокi на прывiдных лесьвiцах
застыгнуць сымболем каханьня.

2 лiстапада 1998

ЦУКРОВЫ ПЕЎНIК

Цукровы пеўнiк, злы прадвесьнiк перамен,
хацеў мой лёс няўзнак пераiначыць,
паставiць ракам, адсабачыць,
пусьцiць крывю з танклявых вен.

А я прайду па колу, як Радэн,
сваю скульптуру вырашу iначай
ды разьвiтаюся з фiнансавай нястачай...
Так разыходзяцца васал i суверэн —

сузаснавальнiкi адроджанай Канкiсты.
Цукровы пеўнiк ў роце растае,
ды толькi думка мне спакою не дае:
калi ж завалiцца той Ордэн мазахiстаў?

19 лiпеня 1999

НАТХНЕНЬНЕ

Кожны творца пачынаецца з натхненьня.
А яно вiруе ў маладосьцi.
Атрымаеш зь неба блаславеньне
ды змайструеш самастойна штосьцi.

Карабель цi прыгажуню-ляльку,
для яе квяцiсты гарнiтурчык,
i пачнеш вясёла фэстывалiць,
як непаўналетнi авантурнiк.

А iнакш, напэўна, немагчыма
ў нашай апаганенай вар’ятнi,
дзе замест гаворкi — пантамiма
ды настрой далёка не выдатны.

Тут пануе хамства i распуста,
старшыня саўгасу гаспадарыць,
насаджае норавы i густы,
пра пасад крамлёўскi стала марыць.

Вось чаму так хочацца напiцца
i зямлю апырскаць угнаеньнем,
разгуляцца цi развесялiцца,
каб ня страцiць кайфу ад натхненьня.

20 кастрычнiка 1998



50

МАСКI
ДЭМIЮРГА

РАЗЬВIТАЛЬНАЯ ДЛЯ «БАТЛЕЙКI»

Пабачыш сонца, бы яешню на патэльнi, —
вантроба скурчыцца, а страўнiк забуркоча.
Яна шчэ сьвецiць — лямпка ля гандэльнi —
ня згасьне, нат калi заплюшчыш вочы.

Па сходах крокаў пяць — i ты на месцы,
ва ўтульнай яме, што кавярняй называюць.
Азадкам уваб’еш ў падлогу крэсла,
ледзь пазяхнеш — табе гарэлку налiваюць

сябры-зайздросьнiкi, лiсьлiвыя знаёмцы,
зь якiмi ўчора пiў, а заўтра не пазнаеш.
Адно запомнiцца мiгценьне лямпкi-сонца,
што ў покуцi забросьнелай канае.

Да пабачэньня, любая «Бардэлька»! —
прытулак родны хiжых абармотаў!
Пах кетчупа на змучаных сардэльках
ня выцiсьне належнае згрызоты.

19 кастрычнiка 1998

IНСЬПIРАЦЫЯ

Тут рай нафталiнавы нас спакушае
сваiм тулiпанавым водарам здрады.
А гутарка некалi млява плыла
адно пра лiлеi
на дарэшты зацьвiлай паверхнi
апошняга ў горадзе ставу.
Пасьля ўглядаешся ў нэрвовы афорт
Альбiна Бруноўскага,
дзе з аголеных жанчын
вырастаюць дрэвы
ды галiнкi хмызьняку.
А хто гэты спадар з валасатымi рукамi
i галавой пэлiкана?
Жанiх маёй даўняй каханкi...

24 лiстапада 1996

ЧАКАНЬНЕ

Нас нiхто не вiнавацiў
(вiнаватых больш няма).
Перапоўнена турма.
Скразьнякi ў бацькоўскай хаце.

Мулкiх нараў рып глухi
працiнае сны мiнорна,
i раз’ятраныя жорны
мелюць памяцi шматкi.

Так пазначана ў пiсьмёнах
старадаўняе пары.
А пакуль што лiхтары
шлюць карпускулаў мiльёны
цераз краты i муры.

14 лiпеня 1998

* * *
Глядзi: таполi ў модных акулярах
матляюць лапамi на фiялеце далягляду,
бы зноў даводзяць,
што я ня быў
ахоўнiкам глiняных кулямётаў,
а проста поглядам драбiў
падвойную прастору.

24 лiстапада 1996

СОН У ТЭАТРАЛЬНЫХ КРЭСЛАХ

Лагодна-незаўважна дзень мiнае,
як сон буржуя ў тэатральных крэслах,
калi на сцэне распранаецца Сьвятая,
шукаючы сабе мiж дэкарацый месца.

Аднак храпiць мужык у гарнiтуры,
каўтнуўшы з пiвам вiрус летаргii,
нат не скране яго Сьвятой каляратура
цi штучкi-дручкi псыхатэрапii.

Ён сам сабе актор, глядач i крытык,
нашпiгаваны ведамi з маленства.
О, не чапай яго! Нячулы дотык
здранцьвеньне ператворыць у шаленства.

Вакол яго анёлкi злудным колам
лунаюць ў танцы, песенькi сьпяваюць
i твар яму смаруюць салiдолам,
нiбы даводзяць, што заўжды кахаюць.

Буржуй ня верыць гэткаму каханьню:
няўжо яно грашовай вартасьцi ня мае?
Няхай Сьвятая на падмостках ракам стане
ды пераконвае прысутных, што кахае.

Мiне прэм’ера. Заля апусьцее.
I данясе гульлiва з-за кулiсаў
струмень паветра нерэальнай дзеi
гарбатны водар з прысмакам мялiсы.

7 траўня 1998



18 47

ПОКЛIЧ ТАМТАМАЎ

Ты быццам побач...
А вакол экзатычныя мурыны
чакаюць, пакуль мы ня скончым,
зьдзяйсьняючы
найважнейшы ў жыцьцi акт.

Дрыжаньне каленаў
у сьпiрытуальным чаканьнi
смажыць супольнае мяса,
якое клякоча ў распараных целах.

Шаманскiя сьпевы уносяць
у чырвоную зеўру экстазу.
I толькi тады
вяртаецца моўчкi сьвядомасьць
ды разуменьне,
што нас яднаюць
гукi тамтамаў.

24 лiстапада 1996

РЭФЛЕКСIЯ

Валерку Жамойцiну

Лiлёвымi адвячоркамi
седзячы на канапе,
томiк Гарсiя Лоркi
гартаеш, як сшытак мапаў.

Паэзiя — геаграфiя
фiзычная i палiтычная.
Яе прадукуе мафiя
шаленцаў антыпатычных.

А часам вельмi прыгожых
нарцызаў з далёкай правiнцыi,
дзе ведае дзядзька кожны,
што вершапiсаньне — фiкцыя.

Няўжо мы сябры-шкрабiпёры,
браты-марнатраўцы сьвядомыя,
патонем у тэкставым моры
геройскiм учынкам натхнёныя?

Або летакамi кардоннымi
ўзьнясемся па-над узьлескамi
i ў гэтыя днi векапомныя
сплывем рытуальнымi песьнямi.

21 красавiка 1998

МАСКI ДЭМIЮРГА
Беспрытульныя думкi блукаюць недзе ў мiнулым. Успа-

мiны наpаджаюць салёнае мора пачуцьцяў. Апошнiя жа-
даньнi зьдзiўляюць кожнага чалавека сваёю дваiстасьцю.
Гэткая дваiстасьць i ёсьць салодкая атрута для звычай-
ных людзей.

Пракудлiвы трохкутнiк: успамiны - пачуцьцi - жаданьнi.
Цяжка вызначыць першаснае. Можна адно да бясконцых
дрыжыкаў у каленках зьмяняць канфiгурацыi гэтых паняць-
цяў. Можна забыцца й паўтараць адно сакральныя словы,
пакуль за вакном размыты ляндшафт ня зьнiкне пад пок-
рывам ночы. Што тады?

Адлюстраваньне зьменiцца ад бляску ў самотных ва-
чох. Дыямантная сьлязiнка ўпадзе на лякаваны стол. Вось
знакамiтая Юдэя, Iдумэя, Самарыя, Пэрэя. Другая сьлязiнка
падае побач. Вось табе й Галiлейскае Возера. Асадка, бы
Боская Ляска, суаднольвае дзьве празрыстыя кроплi. Та-
нюсенькая лiнiя спамiж iмi ёсьць рака Iярдан. А навокал -
сусьветы.

Эпiстолi колеру пакарыстанае бялiзны заахвочваюць
свайго адрасата. Алоўкi, кнiгi, паперы, слоўнiкi, сшыткi,
часапiсы, электрычная лямпа ды iншыя прадметы побыту
аздабляюць зямную паверню. Мiталягiзацыя рэчаiснасьцi,
як нешта пазамежнае, прысутнiчае адно ўнутры. Звонку -
усё звычайнае. Але вочы заплюшчыш, намацаеш вазу i пап-
лывеш у ледзяной вадзе Паўночнага Акiяну. Там гаспада-
рыць Панi Зiма.

А пачуцьцi - зьменлiвыя, бы надвор’е. Ад iх адно горача,
сьпякотна. Але ж яны й вiльготныя. Лягiчная выснова -
пачуцьцi маюць трапiкальны радавод. Успамiны жа - ня-
бачныя ставы, рэкi, акiяны. Калi панурышся ў цёплую вад-
касьць - пачнеш спакваля рассычацца, губляць уласную
цялеснасьць. Чым глыбейшы ўзровень - тым мацнейшае
рассычэньне. I паляцяць за фiялетавы небасхiл, нiбы тыя
сынтэтычныя жар-птахi, нязьдзейсьненыя жаданьнi.

GENIUS LOCI

Кармi фiзгармонiю з пальцаў,
мэлёдыяй залю баюкай,
каб сонныя нэандартальцы
адчулi чароўныя гукi.

Каб водгульле гучных авацый
маркоту ўвабрала няўлоўна,
а келiх на срэбнае тацы
задзiнькаў шчасьлiвай падковай.

I ў плязьме юпiтэраў зерне
каханьня нязьведамай моцы
скаштуеш i не зразумееш,
што ты — гэта genius loci.

15 красавiка 1998

2.
Пэрлы грукаюць па падлозе. Нехта ж рассыпае ў веча-

ровым пакоi пэрлы! Аднак падлога не псуецца, не дэфарму-
ецца. Дый фарба колеру падгнiлае вiшнi ня трацiць свой
колiшнi бляск. Надаецца магчымасьць прайсьцiся басанож.
Уражаньнi вандруюць па лябiрынтах напружанага цела.
Элястычныя цяглiцы працiнаюцца электрычнымi iмпульса-
мi.

Iшоў Езус па Зямлi Галiлейскай...

Ды не, зусiм ня так, як пiшуць у кнiгах разумныя дзядзькi
й цёткi, тлумачаць зашыфраваныя сымбалi, кранаюць сэр-
ца манэрнаю памяркоўнасьцю.

Паголеныя й напарфумаваныя сучасныя фарызэi кро-
чаць упэўнена па праспэктах, уздымаюцца па мармуровых
лесьвiцах у свае ўтульныя габiнэты. Гартаюць безьлiч
дзяржаўных папераў, купаюцца ў пажаўцелай макулятур-
най масе. Патанаюць. Моцная кава й алкаголь, нiбы выра-
тавальныя колы, вызваляюць чыноўнiкаў ад паперкавае
сьмерцi. Зь цягам часу твары тапельцаў-iнтэлектуалаў
зьлiваюцца ў адзiнае зелянкавае месiва.

Палi. Лясы. Краявiды...

Аднак экалягiчныя фантазii не прымаюцца на звышна-
вуковых нарадах у найвышэйшых iнстанцыях. Вырашыць
Матухна-Масква. Хаця праблема невырашальная. Нават,
калi пэрлы катаюцца ў родным пакоi.

3.
Зiмовы пэйзаж крыху гамуе разбуральныя працэсы, якiя

то ўзмацняюць, то прыпыняюць iнтэнсыўнасьць сваiх не-
прыхаваных дзеяньняў. Як нi круцi, але штодня магчымы
рэцыдывы разбурэньня. Як звонку, так i ўнутры.

Гэта адчуве маленькi хлопчык, якi разгублена ўзiраецца
ў твары асобных праходняў. У ягоных зiхоткiх зрэначках
адлюстроўваюцца рознаколерныя курткi, шалiкi, капялю-
шы, боты. Дзiця наркатызуецца гульнёю колераў i кштал-
таў, дрэйфуе ў котлiшчы гарадзкiх гукаў.

ЧОРНЫ БАРОН

Чорны Барон, прытулiўшы гiтару,
выцiснуў ноткi знаёмага блюзу,
быццам пад водблiскi промняў пажару
шпарка раскрылiся шчыльныя шлюзы.

Сцэна плыве праз затоку марэляў
жоўтым фрэгатам у горад эмоцый.
Дзеўкi насупраць пачырванелi,
збоку пачулася: «Genius loci!»

Чорны Барон закрануў тваё сэрца,
кiнуў у бездань ультрамарыну,
каб у экстазе крыху пагрэцца,
зьлётаць у вырай хоць на хвiлiну.

Толькi пяшчота твайго захапленьня
зьнiкла таемна са зьмесьцiвам шклянкi.
Чорны Барон — не пакутлiвы генiй,
а валацуга ад п’янкi да п’янкi.

студзень 1998

Нехта павiхнуўся каля дзiцяцi. Зьнiк у натоўпе, пакiну-
ўшы кiслы пах пiва i цыгарэтаў.

Малы схаваў свой ружовенькi носiк у мехавы каўнер-
чык. Разьвярнуўся ды глянуў у вакно цукернi, дзе таўстая
жанчына зазвычай гандлюе печывам ды iншымi слодычамi.
А цукеркi, чакалядкi, размаiтыя пернiкi лiтаральна растуць,
працiнаюць шыбы, сьцены, дах ды ўздымаюцца ў сакавiцкае
неба.

Самы час зьняць чорна-белую зiмовую маску, апрануць
весялейшую, аздобленую пырскамi кiдкiх фарбаў.

Зелянiна. Жоўць. Лагодная чырвань...

Ды дзе ж там! Вакол ўсё клякоча, пульсуе, дыхае. Ажно
не пасьпееш азiрнуцца, як крочыць па самлелай ад водару
кветак зямлi ладны юнак. Дорыць смарагдавыя думкi ды
казачныя сны. Боскi травень спакушае, прапануе моцны
каньяк, сьцьвярджае, што мы зь iм двайняты - адно цела
i кроў.

1994

У ЗАКУТКУ

Нiбыта ў гэтым запляваным закутку
жаданы вырай.

Нiбыта ў чэзлым, але мiлым закутку
мы атрымаем вырак.

Бо чыстае каханьне назаўжды
пад забаронай.

А шчырыя памкненьнi да старэчай барады,
як белыя вароны.

Няўжо наш лёс — падпольны абардаж,
хвароба за хваробай,

адвечна-несапраўдны камуфляж —
сукно жабрацкай торбы?

10 сьнежня 1997

ЛЯБIРЫНТЫ

Бясконцасьць цьмяных лябiрынтаў
спараджае дзiкi жах,
калi расьцярушаныя пацеркi
халоднага поту
сьцiскаюць перакрыўлены твар,
бы сакавiцкiя лядышкi.

Але ты адкiдаеш такi варыянт
разгортваньня непрадказальных
i непажаданых падзей,
зьнерухомеўшы перад зманлiвымi
карагодамi наскальных малюнкаў
у сьцiплай студыi прокаў —
утульнай i амаль гермэтычнай
пячоры.

I гэткiя думкi напярэдаднi
здачы аналiзу крывi нашча
змусяць пажаўцець
храбусткi сьнег
накрухмаленых прасьцiнак.

15 лютага 1997

СЬВЯТАРНАЯ КАРОВА

Зарэзалi сьвятарную карову,
па ўзьлеску расьцягалi трыбухi.
Схаваўшы рогi у пясок сухi,
нiбыта нарадзiлiся нанова.

А кажуць, напачатку толькi слова
нiшчымнае, самотнае было,
падобнае на лытку цi крыло
зарэзанай па-здраднiцку каровы.

Ды верыць немагчыма больш у словы
глябальна-электроннае хлусьнi.
Хоць на ўвесь сьвет з адчаю ты гукнi —
ня вернеш больш сьвятарнае каровы!

7 верасьня 1997

IНТЭРМЭДЫЯ

Пабудзь ахвярай Еранiма Босха!
Ён не прасiў цябе, але пабудзь.
Табе даруе нават Матка Боска,
калi ня ўсмокча часу каламуць.

I праз адтулiну замка дзьвярнога
зiрнi на вулiцу, дзе смажаны натоўп
не патрабуе для сябе амаль нiчога,
як брукаванка спляжаных задоў.

Ты лепей зразумееш марсiянаў,
распавядзеш пра антрапагенэз
дый у кватэры, нiбы хохлiк п’яны,
паветра выжлукцiш, як чэмерны шартрэз.

Што ж, варта жыць пад крыкi канакрада
i не зважаць на ашалелы цiск.
Як пэрсанаж карцiны — з хламiдаманадаў
узносiць для нашчадкаў абелiск.

6 верасьня 1997

ЧАКАНЬНЕ ЖАРСЬЦI

Народжаныя на бразыльскiм сьметнiку
дзецi маюць каляровую скуру
i гадуюцца ў замкнёнай прасторы
безнадзейнасьцi,
цярплiва чакаючы на адзiнае
ў сваiм засраным жыцьцi
шчасьце — КАРНАВАЛ.

Яны не зважаюць на
адрознае адценьне
распаленых прагай зьлiцьця
спружынiстых торсаў сваiх сяброў,
бо ўпэўненыя змалку ў тым,
што пад час карнавалу
Ягамосьць Экстаз
змуляе маральныя бар’еры.

17 лютага 1997

ШАЛЕНСТВА Ў РЫО-ДЭ-ЖАНЭЙРА

Вось Яно — пачалося:
броўнаўскi рух мiльёнаў
у горадзе багацьця й жабрацтва,
без жаданай залатой сярэдзiны,
якая паказвае свой блiшчасты гарбыль
адно пад час КАРНАВАЛУ.

Вось Яна — тая сярэдзiна:
плыве распаленая людзкая маса,
падобная на выплюнутую
з вулканiчнага ануса лаву,
дзе кожная рухомая пяшчынка —
згустак розуму ды iнстынкту.

Вось Ён — парушаны бар’ер дазволенага,
упрыгожаны гукамi тамтамаў,
рытмамi самбы, фантастычнымi касьцюмамi,
дэкарацыямi апантаных майстроў
карнавальнага шаленства.

20 лютага 1997

GENIUS
LOCI

ВIДЭАНАРКАМАНIЯ

Глядзяць у скрыню i прымаюць допiнг,
напаўняючы сэрца й мазгi
вiзуальным рэчывам несуладдзя.

А што, калi навальнiцы
бескантрольных эмоцый
разарвуць надзьмутыя пыхай
мяшкi iхных цел?

Але абмяклыя пухiры
здольныя на аднаўленьне,
асаблiва пад уплывам дэфармацыi
каляровых плям на тэлеэкране.

Тады няцяжка пераканацца
ў несьмяротнасьцi пакаленьня
гледачоў.

20 лютага 1997

ЁКАГАМА

Зноў мроiцца мне Ёкагама,
гатэлi з мэталу i шкла.
Там вочы сьвiдруе рэкляма,
цалуе санлiвая ймгла.

Там процьма людзей, самаходаў
i супэрсучасны дызайн.
Свабода! Свабода! Свабода!
А тут — беларускi камбайн.

На Захад, сябры, ад’яжджаю,
а можа на Блiзкi Усход, —
iзноў прэзыдэнта лажаю
(херовы зь мяне патрыёт).

А мо й нiкуды не паеду
ды вып’ю сябе сам да дна,
як шклянку вiна за абедам...
Бяда наша, а не вiна,

што бачым вусатага хама
i нюхаем водар гаўна.
Зноў мроiцца мне Ёкагама...
Далёка, далёка яна.

студзень 1995

КАРЭКЦЫЯ ТВАРУ

Чэрап — дзiравае начыньне,
няздольнае доўга захоўваць
гарачую вадкасьць iнфармацыi.

А мо таму й патрэбна
пэргамэнтная скура,
якая апавiла галаву
ды зраслася з косткамi
пры дапамозе антыкварнага
клейстэра.

Аднак гэтага мала, асаблiва,
калi табе не падабаецца
бязглуздая мiна
каштоўнага слоiка.

Тут варта як мага хутчэй
заняцца карэкцыяй нядобразычлiвага
твару.

20 лютага 1997

РАЗЬВIТАЛЬНЫ ПАЛЯНЭЗ

Жыцьцё, як цяжкi сон алiгафрэна
ў дзяржаве, што зьнiкае за вуглом,
скавыча надакучлiвай гiенай
ды валiцца, бы спарахнелы дом.

Чытаецца, нiбыта шыфраграма
i плача, як маленькае дзiця
у кiнакадры тэлепанарамы...
Скаштуй кавалак гэтага жыцьця!

Рассунь у iнтэрнацкiм ложку ногi,
зiрнi — (а маць тваю!) дрымучы лес.
Няўжо ў спацелых джунглях насарогi
танцуюць разьвiтальны палянэз?

Забудзься на сусьветныя рэкорды,
цiкуй, пакуль адбудзецца распад.
Ракеты, шатлы, боiнгi, канкорды
расшарпаюць нябёсны лугасад.

Пасьля ў закурадымленай прасторы
зазьзяе зеўра Лямпкай Iльiча,
ды ва ўнiсон матацыклетныя маторы
падкажуць месца для сакрэтнага ключа.

15 сьнежня 1996

МЯРЦЬВЯК

Сплывае атамнай марэляй
у iнтэнсыўным фiялеце,
каб сумаваць у iншасьвеце
пад сьпевы юных мэнэстрэляў.

Труп, асалодай набрынялы,
апошняй тайны захавальнiк,
нiбы астылы літавальнік
нэўтралiзуе водар калы.

Вось парафiнавая маска
накрыла тварык пасiнелы,
i абязтлушчанае цела
ўсiм цiха шэпча: «Калi ласка».

5 лютага 1997

Адно вiбрацыя парушыць сны гнiлыя,
мачой прапахлыя, як цела чарвяка,
ды самадайка, нiбы воўк, завые,
каўтнуўшы цэлы пуд каравяка.

I мы пакiнем гэты Ордэн закарэлы —
самазабойцаў апантаных бастыён,
калi ад голаду змарнеюць нашы целы...
Краiна родная згатуе зь iх булён.

студзень 1995, люты 1997

Л Ы Ж К А

О, лыжка зь сiнiм бляскам антрацыту,
сьвятая рэч, каштоўны мэльхiёр,
зрабi жа так, каб люд наш паспалiты
з адвечнай галадухi не памёр!

17 лютага 1997

ГАЛЕРЭЯ

Маленькi пакойчык насупраць турмы,
дзе на вэрнiсажы зьбiраемся мы
i не адчуваем, што сьвет — гэта клiн.
Ратуе нас бляск жыватворных карцiн.

7 студзеня 1996

ВIБРАЦЫЯ ТВАНI

Ты запiсаўся змалку ў Ордэн Мазахiстаў,
ты ўсюды ёсьць — нiдзе цябе няма.
Глядзi, як адраджаецца Канкiста —
канкiстадораў поўная турма.

У камэры гiбеюць нэафiты,
ў рызьзi, лайне кахаюцца штодня,
спарожжам перапрэлым апавiтыя,
зьнясiленыя нормай працадня.

А дзесьцi там Масква ня верыць сьлёзам
i пырскае крывёю на мараль,
агорнутая масавым псыхозам...
Эх, сьпiрт «Раяль» — цеплацэнтраль!

Ну што, прыгожая, паехалi катацца:
пагоркi, лес, размытыя палi...
З табой да ранiцы мы будзем цалавацца,
сьпярша празрыстай вадкасьцi налi.

Мы адпачнем на загараднай хазе,
жар генiталiй нас адкiне ў iншасьвет.
Прытомнасьць верне генiколяг Купэльвайзэр,
чульлiвы лiрык, эрагенiсты паэт.

Як жыць далей? Сьвiньня нябёсная ня скажа,
раскрые анус — пацячэ лайно.
А мы падманутыя ў жыжцы плазам ляжам,
бо шчасьця i дагэтуль не вiдно.

РАЗЬВIТАЛЬНЫ
ПАЛЯНЭЗ

ПЛЯКАТ

Наша партыйная аргазмiзацыя
засьцерагае лiтраб’яднаньне:

«ХАЙ ТОЛЬКI ЗЬДЗЕЙСЬНIЦЦА АКТ МАСТУРБАЦЫI —
БУДЗЕ СУР’ЁЗНАЕ МОЗГАЎЛIВАНЬНЕ!»

студзень, 1995

СУПЭРВОБРАЗ

Перакулена Сузор’е Мудакоў.
Наблiжаецца касьмiчны экзэкутар.
Рые глебу безыдэйны экскаватар.
Адбываецца дэструкцыя асноў.

I Мудзiшчаў-прэзыдэнт не элеватар,
не ангар для з’iржавелых трактароў!
Ён таксама не электракалькулятар
для фiксацыi нядоеных кароў.

1995



30 35

STATUS QUO

Пад наглядам зацыкленых робатаў-стодаў,
зацярушаны восеньскiм лiсьцем iржавым,
разарваны сталёвымi кiпцямi моды
спачываю ў магiле мiтычнай дзяржавы.

Лёс прымусiў мяне адыйсьцi нечакана
ў найсалодкую сфэру алюзiй i тропаў,
i няўзнак праглынула прадоньне нiрваны —
status quo мiж Амэрыкаю ды Эўропай.

1994

К Р Ы К

Геамэтрыя вулак. Квадратовыя гмахi.
Ледзяная пустэча ў грудзях, нiбы соль.
Вось гарэза-смаркач адшукаў алкаголь
ды закiдвае позiрк вар’яцкi на дахi.

А ў паветры густым расьцякаюцца жахi,
аж сьцягi-кумачы мiльгацяць у вачох.
Ты крычыш, каб Мудзiшчаў-падлюга падох,
i натоўп лукашыстаў зрывае зь цябе апранахi.

Разьлятаецца крык па-над горадам шэрым,
патанае у жоўцi начных лiхтароў.
Сам ня чуеш уласных журботных замоў
i ня хочаш у словы памерлыя верыць.

кастрычнiк 1996

ЦЫЯНIСТЫ СЬНЕГ

Сухi парашок на далонi
зiхцiць дыямантным вагнём,
сiвеюць юначыя скронi,
гудзе ў галаве танкадром.

Уздымаюцца рукi да неба —
i хмары працяты наскрозь.
Дрыжыць перамерзлая глеба,
спаруюцца радасьць i злосьць.

Наш шлях адпачатку бясконцы.
Дзень-ноч — чорнабелы абсяг,
бы мэнтарскi тон замудонца,
бы ўпотай парэзаны сьцяг.

Схiляем сiвыя галовы,
бо ў гэтым i ёсьць хараство.
Мы ўсе пачыналi ab ovo
i марылi пра status quo.

Апошнiя гаснуць жаданьнi.
Рассыпаўся Ноеў каўчэг.
Растане яшчэ да сьвiтаньня
на пальцах цыянiсты сьнег.

3 лютага 1996

РЫТУАЛ

Памяцi Андрэя Пяткевiча

Нам надакучыла змагацца,
мы адыходзiм назаўжды
у iншасьвеце спаравацца.
Так быццам раiлi дзяды.

Яны даўно вастрылi дзiды,
пiлi кiсьлявае вiно,
каб вочы выдзяўбсьцi ў Фэмiды,
пасьля — абрынуцца на дно.

Гэй вы, бяздарныя нашчадкi,
савецкай хеўры байструкi!
Лiжыце чэлясы i пяткi,
нясiце ганьбу празь вякi.

А пасьлядоўнiк Дыягена
зьмяце паэзiяй ваш кал,
бо адгукнецца несумненна
самазьнiшчэньня рытуал.

31 кастрычнiка 1995



* * *
Ахоўнiкi аўтобусных прыпынкаў
з адлегласьцi ўзiраюцца мне ў твар,
нiбыта распазнаныя злачынцы,
што скралi антыкварны пiсуар.

У гэтым ёсьць прысутнасьць крымiналу,
насычанасьць штодзённага жыцьця,
калi змывае хваля дэцыбалаў
ахвяраў хаатычнага зьлiцьця.

О, бедныя карпускулы натоўпу!
Я вершаў вам нiколi не дарыў.
Iх высмактала д’ябальская помпа,
iх выпетрыў часопiсны курсiў.

I сталi яны песьнямi падлеткаў —
цiнэйджэраў з пячораў гарадзкiх,
нiбыта ўзiмку вулiчныя кветкi,
прывезеныя недзе з-за мяжы.

кастрычнiк 1996

ВIЗIЯНЭРЫ

Юрасю Пацюпу

Сабакi лiзалi iм лыткi,
сьлiной навiльжнялi сьцёгны.
Так цешылiся нэафiткi.
Паветра глынала стогны.

Ажно абуралася мама:
«Глянь, сынку, вакол — прастытуткi!»
Ды енк ушчала пiларама,
i дым запыхцеў з самакруткi,

сьцяной засланiў далягляды.
Паўстала ў вачох брыдота...
Цяпер ты i сам ня рады,
што сэрца грызе самота.

Будуеш слупы абстракцый
на глебе жахлiвых згукаў,
а сябра тваiх фрустрацый
працягвае дрогкую руку.

8 лiстапада 1994

